
JUTA
Jutam dis tcgaya sa
Téé-cookg'ai sa

Tcgayas Jutam di sa ko géaéa haa, tshuu-ntcda
di xu xgaa-xgaa-kg'ao xus gha q'da-q'da ka. Ncées
tcgdyas koe cuita iim xg'aeku ba cdm dim Peterem
koe hana. GO0a-kg'ao ba ko gam di nxara-kg'aoan
ntcam, “dtcoms ncéem Nqari ba cui q'oro Gam di
ne khoe ne maana hda sa méé ne x'aa maa sa.”

Qaa-qaasa kg'uia ne:

- Xgaraku sa

Tcgayas q'oo koe hana zi:

- Tshuu-ntcban di xu xgaa-xgaa-kg'ao xu (1-16)

-Xgaa-xgaasean qgooaqaridis dqaekusa (17-25)

Tsgamkaguku zi

1Jutaraa, Jeso Krestem dir qda ra, a Jakobom ka
gOese ra.

Ra ko gane €e tciiea hda, a Ngarim Abom ka
ncammea haa, a Jeso Kreste ba to0a madea hia ne
ncées tcgdya sa goa maa, a ko maa:

2 Thoo-xama-madkuan héé, tddkuan héé naka
ncamkuan h&éthé&é méé i gatu koe cause, témé.

Tshuti-ntcOan di xu xgaa-xgaa-kg'ao xu

3 Ncam-ncamsa tug, etar ko ko ma weé garia te
ka kgoarakus ncée ta xg'aea maana hdas kar ga goa
maa tu u sa dquri cgae, igabar ko boo i ko qaase,
g04a méér naka kore tu u naka tu dtcoms ncéem
Nqariba cui q'oro Gam dine khoé ne maanahéasa

X'aamaa. 4C'€e xu khdé xu, ncée gaxu di xgarakuan
ka i ncii x'aé ka kg'uiea hda xua tc'iri-tc'iri tua a
xg'aekua tu koe tcana hdakhama. Ncée xu khoe xu
Nqari-tcao tama xua Nqarim di cgomkuan gg'uri
a cg'aran kuru ana héa, a ko Jeso Krestem gata ka
Q'00sem cuisega X'aiga ii ba xoase.

> E8ta tu ga ma weé zi guu zi ncée zi ka
nxdakamaga q'ana haa, igaba ra kg'ama X'aigam ko
ma Gam di ne khoe ne Egepeto koe guu a kgoara,
a 8es gaa q'oo koe gane &e ko dtcom tama ne cg'dos
ka tc'@e-tc'@e tu u kg'oana hda. 6 Moengelean ncée
ko tda gaan di téé-q'ooan qgo0a qari a ko gaan di
X'dé-q'ooan aagum ko ch80 tamase tduan cgoa qgaéa
ntcoo, i ncéeska igabaga gaa koe ntcuus q'oo koe
héa a ko kaiam carh xgarakuan di ba gqda. 7 Sodoma
ba héé, naka Gomora ba héé, naka e nxama-
nxama tsaraa hdaxu x'aé-dxoo xu hééthééako théé
gata iim daom cuim kaga cg'aran héé naka tchano
tamam daom ka hééthéé séekuan kuru, a xu a choo
tamam c'eem dis xgarakus q'0o koe haa, c'€e ne koe
X'ais iise.

8 Ncéem daom cuim kaga xu thé&é ncée xu xgaa-
xgaa-kg'ao xu tshuu-ntcéa di xu sdokuri zi Ula haa,
ncée ko kuru xu xu gaxu di tc'drdan cguri-cg'uri
zi, a tc'da-cookg'aian xgui, a moengelean cde zi.
9 Moengele xu ka kaiam moengelem Mikaelem
igabagam ko dxdwa ba coé bée, 8em ko ko Moshem
dim tc'arom gha diin ka séées ka ntcoeku cgoa me
ka,igabam ko biri me améa: “Nqaribaméémdqae
tsi,” témé. 10Igaba xu ko ncée xu khée xu weés
guus ée xu korha q'da tamas koe cdekuan cgoa kg'ui.
Kaa tc'@e zi kg'oo-coa zi khama xu ii, a ko &e xu ko
xams ka kg'de, a xu a ko ncée zi guu zi ka kaakague.

11 Ts64gase i gaé gha cg'ae ii gaxu ka! Kainem dim
dao ba xu xuria hda, a Xu a marian di ncaman ka
8em Balame kurua hdas cg'des khama ii sa kurua.
A ko qgari-qgari tcuu éem Kora h&éa khama, a xu a
gha 8em ma cg'Goea khamaga ma cg'doe. 12 Gatu di
kdéan ncamkuan di koe xu ko kgoarasea haase sau-
sauga zi guu zi kury, a gaxu cuii xu '0€ésea hda. Kaa
tshaa zi tud-c'00 zi tc'ddn ka ko weé za xabuatee zi
khama xu ii, a tc'0oan ko tcuuem x'aém ka tc'ardan
kurud tama zi hii zi khama ii, hii zi ncée tobea zi
cgoa q'6ea tcg'00ea hda a nxdakamaga X'00a haa zi.
13 Kobi-kobiseko ghonean tshaa-dxooan di khama
Xu ii, 1 gaxu di tsééan ncée sau-sauga ko X'aise,
ncée tshaa-dxooan di Xubuan ko ma tcg'oa khamaga
ma. Tcheéko xu tcono xu khama xu ii, ncée chdo
tamase dcuu-qom sa t00a maaea haa xu.

14Enokem ncée ko Adam koe guus ka 7 dis ghaos
di ii ba ko ncée guuan ka gaxu koe porofita a maa:
“B00, X'aiga ba ko tcam-tcam moengelean Gam di
tcom-tcomsa cgoa haa, 15a ba a ko haa weé ne koe
xgarakuan 0dga, a weeé ne ée cg'de tcao ne chibi-chibi,
gane di zi tséé zi cg'de-tcadan di zi koe, naka €e
cg'de tcao ne chibi-kg'ao ne koe hééthéé e, weé zi
kg'ui zi cg'de zi Gam ka ne kg'uia haa zi domka,”
tam méé. 16 Ncée xu khéeé xua ko kg'ui-kg'uise a ko
C'8ean ncd0. Gaxu di tcddan ncama haa cg'dean xu
ko xuri, a xu a ko gae tamam daom ka kg'arha xu
cgoa koase, a ko c'@e ne koe qaeé-qiese, nXdasega Xxu
gha qae-qde-tcaod ne ne c'ée guu maa xu ka.

Xgaa-xgaasean qgooa qari dis dqaeku sa
171gabaga tu gatu, ncam-ncamsa tue, gata dim

X'aigam Jeso Krestem di xu x'dé uu-kg'ao™ Xu, ncée
nqaéahdax'aé kanxaeahdakg'uianka tc'ée-tc'éese.
18 Biri tu u xu ko a maa: “Coo di xu carh xu ka i gha
ncoiku-kg'aoan haa, khdean ncée ko gaan di cg'ae
tcddan ncama héacg'dean xurii,” témé. 19Ncéea gaa
ne khoé ne q'aa-q'aasean ko 6aga ne ne e, ncée ée
ne gane tc'éea hdas ka i ko kg'déa ne qdokague ne,
ncée Tcom-tcomsam Tc'@e ba au tama ne.

20 Jgaba tu gatu, ncam-ncamsa tue, gatu di
dtcoman ncée kaisase ts'ee-ts'eekg'aiéa koe tshaoa
ghuise, naka tua Tcom-tcomsam Tc'éem koe core,
21naka tua Ngarim di ncamkuan qgéda gari, ée tu
héa a ko gata dim X'aigam Jeso Krestem gha cgom
tuu, a chdo tamas kg'de sa maa tu u sa gaa ka.

22 Gane &e ko kaise tc'@e-tc'8ese ne méé tu cgom;
23 c'8e ne tu kgoara, c'eean di tshuuan q'oo koe
tcg'oda ne ka; naka tua q'doa haase c'@e ne cgom,
igabagaméé tugane di qgaian ga hore, ncée gane di
tcddan ka ncammea haa cg'dean ka cg'uri-cg'uriea
haa a.

Dqgonitkuan dim cii ba

24 Nqari ba garian uda héa, qgoo tu um gha,
tu taa cg'dé di i. Gatagam qarian uta hda, karu
tu um gha, tu haa gaeé-tcaoan cgoa kaa chibise
Gam di x'aan cookg'aia koe téé. 25Jeso Krestem
gata dim X'aigam koe méé i guu naka dqomkuan
héé, x'aian héé, qarian héé naka tc'da-cookg'aian
hééthéé, gaam gatd dim Nqarim Kgoara-kg'aom
cuim koe chdo tamase hda, nqdoom tshoa-tshoase
tamas cookg'ai koe guu naka ncéeska héé naka
ch00 tamase hééthéé e. Amen.

1:17: x'4é uu-kg'ao - Gerika sa ko “apostolo” témé.

